Қазақстан Республикасы Бәсекелестікті қорғау
агенттігінің(Монополияға қарсы агенттік) 
өңіраралық инспекцияларына

өкілеттіктер беру туралы

«Бәсекелестік туралы» Қазақстан Республикасының Заңын іске асыру мақсатында БҰЙЫРАМЫН:

1. Инспекция қызметінің географиялық шекаралары шеңберінде Қазақстан Республикасы Бәсекелестікті қорғау агенттігінің (Монополияға қарсы агенттік) өңіраралық инспекцияларына:

акцияларының (үлестерінің) елу проценттен астамы жергілікті атқарушы органдарға тиесілі мемлекеттік коммуналдық кәсіпорындар мен заңды тұлғаларды және олармен аффилиирленген тұлғаларды құруға;

акцияларының (үлестерінің) елу проценттен астамы жергілікті атқарушы органдарға тиесілі мемлекеттік коммуналдық кәсіпорындар мен заңды тұлғаларды және олармен аффилиирленген тұлғалардың одан әрі жүргізетін қызметіне;

экономикалық шоғырлануға қатысушылар мен олардың тұлғалар тобы өз қызметтерін инспекция қызметінің географиялық шекаралары шеңберінде жүзеге асырған жағдайда, экономикалық шоғырлануға;

жергілікті атқарушы органдардың мемлекеттік көмек беруге келісім беру туралы өтінішхаттарды қарау жөнінде өкілеттіктер берілсін.

2. Қазақстан Республикасы Бәсекелестікті қорғау агенттігінің (Монополияға қарсы агенттік) өңіраралық инспекциялары:

өтінішхаттар келіп түскен немесе қарауға қабылданған күннен бастап үш жұмыс күні ішінде өтінішхаттың қарауға қабылданғаны туралы Агенттікке хабарласын;

өтінішхаттарды қарау нәтижелері туралы қорытындының жобасын қараудың белгіленген мерзімі аяқталғанға дейін он жұмыс күні бұрын Агенттікке жіберсін.

3. Стратегиялық жоспарлау департаменті (Қ.Қ. Нұрпейісов) осы бұйрыққа қол қойылғаннан кейін үш күн ішінде оны Агенттіктің веб-сайтына орналастыруды қамтамасыз етсін.

4. Әкімшілік департаменті (Ж.Р. Әлиев) осы бұйрықты Агенттіктің құрылымдық және аумақтық бөлімшелерінің назарына жеткізсін.

5. Осы бұйрықтың орындалуын бақылау Агенттіктің жауапты хатшысы Н.Ә. Әбдіге жүктелсін.

6. Осы бұйрық қол қойылған күнінен бастап күшіне енеді.

        Төраға

       

  
                                               М. Есенбаев

